
Iqtidorli va intiluvchan talabalarni matematika faniga bo’lgan qiziqishlarini orttirishda 

algebraik tenglamalarni yechishning turli sun’iy usullarini o’rgatish muhimdir. Ushbu 

maqolada keltirilgan tenglamalar talabalarning mustaqil ravishda bilim saviyalarini 

oshirishi, izchil, mantiqiy fikrlashni shakllantirishi, abstrakt tasavvurini hosil bo’lishi va 

rivojlanishida yordam beradi. 

 1.Tenglamani funksiyaga ko’paytirish.  

Ba’zi hollarda algebraik tenglamalarni yechishda tenglamaning har ikkala tomonini 

biror funksiyaga ya’ni o’zgaruvchiga bog’liq ko’phadga ko’paytirish ishni ancha 

osonlashtiradi. Bunday hollarda tenglamani yechish jarayonida tenglamani ko’paytirgan 

ko’phadlarimizning ildizlari chet ildizlar bo’lib paydo bo’lishi mumkin. Shuning uchun 

tenglamani ildizi yo’q ko’phadga ko’paytirishimiz yoki ildizi bor ko’phadga 

ko’paytirganimizda ham bu ildizlarni berilgan tenglamaga qo’yib ildizi bo’lishi yoki 

bo’lmasligini tekshirib ko’rishimiz kerak. 

